
 
 
 

 

17. januar 2022 

Inatsisartut suleriaasianni § 37 imm. 1 naappertorlugu Naalakkersuisunut apeqqutit imaattut 

matumuuna saqqummiuppakka:  

 Naalakkersuisunut apeqqutit: 
1. Isumaginninnikkut ikiorsiissutit tunniunneqartartut atuuttut pillugit kaajallaasitaq 

ulloq 1. Januaari 2022 aallarnerfigalugu atuutilersumi naliginnaasumik ilaqutariinnut 
paarsisartunut paaqqinninnersiutit “Immikkut ittumik 
piumasaqaateqartoqarneratigut ilaqutariinnut paarsalinnut perorsaanikkut 
isumassuinikkullu immikkut piumasaqaateqarfiusutigut” paarsaqarnermi  akissarsiat 
700% tikillugu qaffanneqarsinnaapput. Qaqugukkut immikkut ittumik perorsaanikkut 
isumassuinikkullu piumasaqaatit atuuttarpat? 

2. VIVEp nalunaarusiaani “Kalaallit Nunaanni ilaqutariinnut paarsisartunut 
suliassaqarfik pillugu qulaajaaneq”-mi erserpoq, qulaajaanerup ingerlanerani, 
akissarsiassanut qaffaanissamut piumasaqaatit suusut ersernerluttut. Qanoq 
akissarsianik qaffaassuteqartarnermut periutsip kommuninit 
paatsuungassutaannginnissaa Naalakkersuisut qulakkeerniarpaat? 

3. Paarsinermi akissarsiassap 700%-imik qaffanneqarsinnaanera naliginnaasumik 
ilaqutariinnut paarsisartunut paasissutissiissutigineqarnikuua? 

4. Naliginnaasumik ilaqutariinnut paarsisartunut qassinut qaffaat 
atuutsinneqalernikuua? 

5. 700% tikillugu qaffaasoqarsinnaalernerata kingorna, qanoq annertutigisumik 
kommuunit aningaasartuuteqarnerulerpat? 

6. Akissarsianut qaffaatinik pissarsiniarluni naliginnaasumik ilaqutariinnut 
paarsisartunut qanoq iliornissaq pisariaqarpa? 

7. Naliginnaasumik ilaqutariinnut paarsisartunut akissarsiaritinneqartartoq 
marloriaatinngortinneqassappat, tassa 10.268 kr. qaammammut, aningaasaqarnikkut 
allaffissornikkullu qanoq kinguneqassava? 

8. Paarsinermut akissarsiaritinneqartut akileraarutaasussaatitaappat? 
(Inatsisartunut ilaasortaq Jess Svane, Siumut) 
 
Tunngavilersuutit: 
  
VIVEp nalunaarusiaani “Kalaallit Nunaanni ilaqutariinnut paarsisartunut suliassaqarfik pillugu 

qulaajaaneq”-mi erserpoq, qulaajaanerup ingerlanerani, akissarsiassanut qaffaanissamut 

piumasaqaatit suusut ersernerluttut. 

Apeqqutit akineqarnissaat ullut suliffiusut qulit iluini kissaatigaara. 

 


